
 
 
 

ᐱᕙᓪᓕᐊᔪᑦ ᓴᖅᑭᑕᐅᔪᑦ  
ᓴᖅᑭᑕᐅᑲᐅᑎᒋᔭᕆᐊᓕᒃ   

ᑯᐄᓐ ᐃᓕᓴᐱ II ᐃᓕᓐᓂᐊᑦᑎᐊᕈᓯᐊᑦ ᑐᓂᔭᐅᔪᑦ ᓄᓇᕗᒻᒥ 
ᐃᓗᐊᖅᓴᐃᔨᐅᓂᕐᒧᑦ ᐃᓕᓐᓂᐊᖅᑐᓄᑦ 
ᐃᖃᓗᐃ, ᓄᓇᕗᑦ (ᒪᐃ 2, 2023)− ᔮᓐ ᒪᐃᓐ, ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᒥᓂᔅᑕ, 
ᓴᖅᑭᑦᑎᖅᑲᐅᕗᖅ ᑕᓪᓕᒪᓂᒃ ᑯᐄᓐ ᐃᓕᓴᐱ II ᐊᔪᙱᓛᓄᑦ ᐃᓕᓐᓂᐊᑦᑎᐊᕈᓯᐊᓄᑦ ᓄᓇᕗᒻᒥ 
ᓯᓚᑦᑐᖅᓴᕐᕕᐊᓂ ᐃᓗᐊᖅᓴᐃᔨᐅᓂᕐᒧᑦ ᐃᓕᓐᓂᐊᖅᑎᓂ ᐅᓪᓗᕈᒻᒥᑕᕐᓗᑎᒃ ᐃᖃᓗᖕᓂ ᐅᓪᓗᒥ 
ᓇᒡᒐᔾᔭ, ᐊᐃᕆᓕ 24, 2023.   

ᑯᐄᓐ ᐃᓕᓴᐱ II ᐃᓕᓐᓂᐊᑦᑎᐊᕈᓯᐊᖅ ᑐᓂᔭᐅᖃᑦᑕᖅᐳᑦ ᐊᕐᕌᒍᑕᒫᑦ ᐃᓕᓐᓂᐊᑦᑎᐊᒃᑲᐅᓛᓂ 
ᐊᐃᑉᐸᕆᓕᖅᑕᖓᓂ, ᐱᖓᔪᒋᓕᖅᑕᖓᓂᒃ ᐊᒻᒪ ᑎᓴᒪᒋᓕᖅᑕᖓᓂ ᐃᓗᐊᖅᓴᐃᔨᐅᓂᕐᒧᑦ 
ᐃᓕᓐᓂᐊᖅᑎᓄᑦ ᐱᖃᓯᐅᔾᔨᓪᓗᓂᓗ $3,000−ᒥᑦ ᐃᓕᓐᓂᐊᖅᑎᓄᑦ ᐃᑲᔫᑎᒥᒃ 
ᐃᓕᓐᓂᐊᕈᑎᒥᓄᑦ.  

"ᓄᓇᕗᑦ ᐱᓕᕇᓐᓇᖅᑎᓪᓗᒍ ᐊᒃᓱᕈᕐᓇᖅᑐᒃᑯᑦ ᓄᓇᕐᔪᐊᒥ ᐃᓗᐊᖅᓴᐃᔨᑭᒃᓴᕐᓂᕐᒧᑦ, ᐱᔪᒥᓇᖅᑐᖅ 
ᖃᐅᔨᒪᓗᓂ ᓄᓇᕗᒻᒥᐅᑦ ᐱᓕᒻᒪᒃᓴᕐᓂᖏᓐᓂᒃ ᐃᓐᓄᒃᓗᒋᑦ ᑖᒃᑯᐊ ᐱᔭᕆᐊᖃᒻᒪᕆᒃᑐᑦ 
ᐱᓕᕆᐊᒃᓴᑦ," ᐅᖃᖅᑐᖅ ᒥᓂᔅᑕ ᒪᐃᓐ. 

"ᐅᐱᒍᓱᒃᐳᖓ ᐱᓕᕆᕝᕕᑦᑕ ᐃᑲᔪᖅᑐᐃᖏᓐᓇᕐᓂᖏᓐᓂᒃ ᐱᓕᒻᒪᒃᓴᖅᑎᑦᑎᓂᕐᒥᒃ ᐃᓗᐊᖅᓴᐃᔨᓂᒃ 
ᓄᓇᓕᖕᓂ, ᐃᑲᔪᖃᑦᑕᖅᑐᖅ ᐱᕙᓪᓕᐊᑎᑦᑎᓂᕐᒥᒃ ᓴᙱᓂᖅᓴᒥᒃ, ᐃᓕᖅᑯᓯᒃᑰᖓᔪᒥᒃ 
ᑐᓴᐅᒪᑦᑎᐊᕐᓂᕐᒥᒃ ᐃᖅᑲᓇᐃᔭᖅᑎᓂᒃ. ᖁᕕᐊᓱᖃᑎᒋᔪᒪᕙᒃᑲ ᑕᒪᕐᒥᑦᑎᐊᖅ ᐱᑎᑕᐅᓚᐅᖅᑐᑦ 
ᑕᒪᑐᒪᓂ ᐊᕐᕌᒍᒥ ᑐᓐᓂᖅᑯᓯᐊᖑᕙᒃᑐᒥᒃ ᐱᓕᕆᐊᖃᓪᓚᕆᒍᒪᕙᖕᓂᖏᓐᓄᑦ 
ᐊᔪᕈᓐᓃᖅᓴᕐᓂᕆᔭᒥᓄᑦ ᓯᕗᓂᒃᓴᒥ ᑲᒪᒋᔭᖃᖅᐸᖕᓂᕐᒥᒃ ᓄᓇᕗᒻᒥᐅᓂᒃ."  

2023-ᒥ ᐃᓕᓐᓂᐊᕈᑎᒃᓴᖅᑖᕐᓂᕐᒧᑦ ᓵᓚᒃᓴᖅᑐᑦ ᐅᑯᐊᖑᕗᑦ ᕼᐋᑎ ᐸᒥᐅᓕᒃ, ᐃᕗᕋ ᐃᓲ, 
ᑦᓯᐅᕆᑎ ᐆᓯ, ᕙᐃᑕ ᖃᕕᐅᖅ ᐊᒻᒪ ᓂᑰᓪ ᐴᓚᓐ. ᓄᓇᕗᒻᒥᐅᑦ ᐃᓗᐊᖅᓴᐃᔨᐅᓂᕐᒧᑦ 
ᐃᓕᓐᓂᐊᖅᑐᓄᑦ ᐃᓕᓴᕆᔭᐅᔾᔪᓯᖏᓐᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑮᓇᐅᔭᕐᓂᑦ 
ᐃᑲᔪᐃᓐᓇᕐᒪᑕ ᓄᓇᕗᒻᒥ ᐃᓗᐊᖅᓴᐃᔨᙳᕆᐅᖅᓴᔪᓄᑦ.  

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca  
News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  
 
ᑖᓇᕋᐃ ᓴᒧᕕᐅᓪ 
ᐊᐅᓚᑦᑎᔨᐅᑲᐃᓐᓇᖅᑐᖅ, ᑐᓴᐅᒪᔪᓕᕆᓂᕐᒧᑦ        
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
867-975-5949 
dsommerville1@gov.nu.ca 

